भारत सरकार
वित्त मंत्रालय
वित्तीय सेवाएं विभाग
राज्य सभा
अतारांकित प्रश्न संख्या 2134
(जिसका उत्तर 01 जनवरी, 2019/11 पौष, 1940 (शक) को दिया जाना है)
मानदंडों का उल्लंघन करने के लिए बैंकों पर भारतीय रिजर्व बैंक द्वारा शास्ति
2134.
श्रीमती विजिला सत्यानंतः
क्या वित्त मंत्री यह बताने की कृपा करेंगे किः
(क)
क्या यह सच है कि बड़ी राशि के ऋणों के संबंध में आंकड़ों की जानकारी देने, ए॰टी॰एम॰ से संबंधित शिकायतों के समाधान में देरी पर मुआवजे का भुगतान और के॰वाई॰सी॰ मानदंडों के उल्लंघन पर शास्ति लगाई गई है;

(ख)
यदि हां, तो तत्संबंधी ब्यौरा क्या है;

(ग)
क्या यह भी सच है कि भारतीय रिजर्व बैंक (आरबीआई) ने बैंकों को अपने दिशा-निर्देशों का सख्ती से पालन करने के लिए सख्त चेतावनी जारी की है; और
(घ)
यदि हां, तो तत्संबंधी ब्यौरा क्या है?

उत्तर
वित्त मंत्रालय में राज्य मंत्री (श्री शिव प्रताप शुक्‍ल)
(क) से (घ): भारतीय रिजर्व बैंक (आरबीआई) ने उसके निदेशों की अनुपालना करने के लिए कठोर कार्रवाई की है। आरबीआई से प्राप्त सूचना के अनुसार, वित्तीय वर्ष 2017-18 के दौरान 6 बैंकों के विरुद्ध केवाईसी मानदंडों का उल्लंघन करने के लिए 9.20 करोड़ रु., चेक खरीद/डिस्काउंटिंग तथा बिल डिस्काउंटिंग पर निदेशों/दिशानिर्देशों की अननुपालना के लिए 4.00 करोड़ रु., ‘भुगतान बैंकों के लिए परिचालन दिशानिर्देशों’ का उल्लंघन करने के लिए 1.80 करोड़ रु. तथा विदेशी मुद्रा प्रबंध अधिनियम, 1999 का उल्लंघन करने के लिए 0.08 करोड़ रु. का जुर्माना लगाया है।
***
